ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ  22-Ի N 1392-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը 
«Հայաստանի Հանրապետության կառավարության 2024 թվականի օգոստոսի  22-ի N 1392-Լ որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի  ընդունումը պայմանավորված է հանրապետության անասնաբուծության տարբեր ճյուղերի զարգացումը խթանելու նպատակով պետական աջակցություն ցուցաբերելու անհրաժեշտությամբ։ 
2. Ընթացիկ իրավիճակը և առկա խնդիրները
2019-2023 թվականներին Փոքր և միջին  «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության նախորդ ծրագրի իրականացման ընթացքում ծառացան մի շարք խնդիրներ, որոնք պայմանավորված էին անասնաշենքերի կառուցման համար փաստացի ծախսերից ավելի քիչ ֆինանսական միջոցների սահմանմամբ, կառուցման կամ վերակառուցման համար համահավասար գնահատված ծախսերով, ինչպես  նաև ծրագրի շրջանակում  կառուցված անասնաշենքերում նախատեսվածից ավելի քիչ գլխաքանակի առկայության  դեպքում տնտեսավարողին ծրագրի շահառու չհամարելու հանգամանքներով։ 
Միաժամանակ ըստ Հայաստանի Հանրապետության վիճակագրական կոմիտեի վիճակագրական տվյալների՝ «Աշխատանքի վարձատրության և աշխատողների թվաքանակ»   սոցիալ-տնտեսական վիճակի աճը 2019-2024 թվականների համար կազմել է 25,8% :  
Ըստ ՀՀ ֆինանսների նախարարության տվյալների նույն ժամանակաշրջանում շինարարական նյութերի, կոնստրուկցիաների և պատրաստվածքների                                                                                                                       կողմնորոշիչ  միջին գները աճել են  14,1%։
Հիմք ընդունելով աշխատանքի վարձատրության և շինարարական նյութերի գնային աճը, ինչպես նաև «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության» նախկին ծրագրի  նախագծման և տեխնոլոգիական ապահովման աշխատանքներ իրականացնող՝ «Թ․Ա․Հ․Գ․ ԳՐԻԳ» ՍՊԸ-ի  և «KULTIVA» կազմակերպության  ներկայացուցիչների կողմից «Խելացի» անասնաշենքի համար անհրաժեշտ սարքերի, շինարարական ծախսերի վերլուծության և վերահաշվարկման աշխատանքների արդյունքում առաջարկվել է պետական աջակցություն ցուցաբերել նախատեսված մոդելների արժեքներին համապատասխան, սակայն ոչ ավել քան յուրաքանչյուր մոդելի համար սահմանված ծախսերի առավելագույն արժեքը՝ 
[bookmark: _Hlk178342505]1) 1-ին մոդել՝  նախատեսված է անկապ պահվածքով 20-25 գլուխ կենդանու համար, որի կառուցման և տեխնոլոգիական ապահովման համար ծախսերը սահմանվում են առավելագույնը 30 մլն դրամ.
2) 2-րդ մոդել՝  նախատեսված է անկապ պահվածքով 40-45 գլուխ կենդանու համար, որի կառուցման և տեխնոլոգիական ապահովման համար ծախսերը սահմանվում են առավելագույնը 46 մլն դրամ․
3) 3-րդ մոդել՝  նախատեսված է անկապ պահվածքով 95-100 գլուխ կենդանու համար, որի կառուցման և տեխնոլոգիական ապահովման համար ծախսերը սահմանվում են առավելագույնը 114 մլն դրամ։
3. Տվյալ բնագավառում իրականացվող քաղաքականությունը
 «Փոքր և միջին «խելացի» անասնաշենքների կառուցման կամ վերակառուցման և դրանց տեխնոլոգիական ապահովման աջակցության» ծրագրի (այսուհետ՝ Ծրագիր) շրջանակներում 2019-2023 թվականներին ներկայացվել է Ծրագրի մասնակցության 413 հայտ, կնքվել է «Պետական աջակցություն տրամադրելու վերաբերյալ» 103 պայմանագիր, սակայն  կառուցվել և տեխնոլոգիապես ապահովվել է 58 «խելացի» անասնաշենք։ Ծրագրի շրջանակներում պետական աջակցության ընդհանուր գումարը կազմել է 925 մլն ՀՀ դրամ։ 2019-2024 թվականներին մասնակցության հայտերի, կնքված պայմանագրերի և փաստացի կառուցված «խելացի» անասնաշենքերի թվային տարբերությունները պայմանավորված են 2020 թվականի 44-օրյա պատերազմի և կորոնավիրուսային համաճարակի բռնկման հետևանքով  շինարարական աշխատանքների ձգձգմամբ և դրանց իրականացման դժվարություններով, ինչպես նաև շինարարական ապրանքների և սարք սարքավորումների գների բարձրացմամբ և շահառուների ֆինանսական միջոցների սղությամբ։ Միաժամանակ, Ծրագրի շրջանակներում իրականացված մոնիթորինգների արդյունքում արձանագրվել են  դեպքեր, երբ շահառուների կողմից «խելացի» անասնաշենքի կառուցումից և տեխնոլոգիական ապահովումից հետո չեն կարողացել ապահովել անասնաշենքի նպատակային օգտագործումը (համապատասխան քանակությամբ ԽԵԿ-երի առկայությունը)։ 
Կառուցված անասնաշենքերից 43-ը կամ 74%-ը 3-րդ մոդելի են, 10-ը կամ 17%-ը՝ 2-րդ մոդելի, իսկ  5-ը կամ 9%-ը եղել են  1-ին մոդելի։  Անասնաբուծությամբ զբաղվող տնտեսավարողները հետաքրքրվածություն են ցուցաբերել  (45 գլխից ավելի)  «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության ծրագրից օգտվելու հարցում, և այդ առումով առաջ եկավ նոր մոդելի ներառման անհրաժեշտությունը (անկապ պահվածքով 95-100 գլուխ կենդանու համար, որի կառուցման և տեխնոլոգիական ապահովման համար ծախսերը սահմանվում են առավելագույնը 114 մլն դրամ)։
 «Հայաստանի Հանրապետությունում 2019-2024 թվականների տավարաբուծության զարգացման ծրագրի շրջանակներում վերջին տարիներին հանրապետություն են ներկրվել տավարի կաթնային և կաթնամսային ուղղության` հոլշտին, շվից, սիմենաթալ, մոնբելյարդ և ջերսեյ ցեղերի տոհմային երինջներ, որոնցից և դրանց սերունդներից տարեկան ստացվում է ավելի քան 2400 գլուխ բարձրարժեք սերունդ, որը թեև սահմանափակ, այնուամենայնիվ հարուստ գենոֆոնդ է հանդիսանում հանրապետությունում բուծվող տավարի տոհմային և մթերատու հատկանիշների կատարելագործման համար: 
4. Կարգավորման նպատակը և բնույթը
«Հայաստանի Հանրապետության կառավարության 2024 թվականի օգոստոսի  22-ի N 1392-Լ որոշման մեջ 	փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծում ներառվել են անասնաբուծության խթանմանն ուղղված ևս երկու ծրագրեր՝
[bookmark: _Hlk179362009][bookmark: _Hlk178259662]1) «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների ծրագիրը, որի նպատակն է շարունակել ժամանակակից տեխնոլոգիաներով գործող «Խելացի» անասնաշենքերի հիմնմանն աջակցելու պետական քաղաքականությունը և ընդլայնել ծրագրի շահառուների շրջանակը՝ տրամադրելով մատչելի ֆինանսական ռեսուրսներ՝ ժամանակակից պահանջներին համապատասխան անասնաշենքերի կառուցման, վերակառուցման և տեխնոլոգիական ապահովման համար։ 
[bookmark: _Hlk192172406]2)Հայաստանի Հանրապետությունում 2025-2029 թվականների տավարաբուծության զարգացման ծրագիրը, որի նպատակն է նպաստել տոհմային խոշոր եղջերավոր կենդանիների ձեռքբերմանը, տավարաբուծության ոլորտում տոհմային գործի վերականգնմանը, լայնածավալ տոհմասելեկցիոն միջոցառումների իրականացմանը, տավարաբուծության աստիճանական ինտենսիվացմանը, տավարի մսի և կաթի արտադրության ծավալների ավելացմանը, ինչպես նաև տավարաբուծությամբ զբաղվող տնտեսավարողների մրցունակության բարձրացմանը։
Ննախատեսվում է Հայաստանի Հանրապետությունում 2025-2029 թվականների տավարաբուծության զարգացման ծրագրի շահառուներին ստանալ փոխհատուցում 25 գլուխ և ավելի տոհմային ԽԵԿ-ի համար փաստացի վճարված գումարի 40%-ը, իսկ մինչև 24 գլուխ ԽԵԿ-ի համար՝  30%-ը  (բայց ոչ ավել,  քան 1,0 մլն դրամ՝ յուրաքանչյուր կենդանու հաշվով)։
5. Նախագծի մշակման գործընթացում ներգրավված ինստիտուտները և անձինք
ՀՀ կառավարության որոշման նախագիծը մշակվել է ՀՀ էկոնոմիկայի նախարարության կողմից:

6. Ակնկալվող արդյունքը
[bookmark: _Hlk179362577]«Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների ծրագրի իրականացման  արդյուքում կընդլայնվի շահառուների շրջանակը, կավելանան ժամանակակից պահանջներին համապատասխան անասնաշենքերը, ինչը կնպաստի անասնաբուծության ճյուղի արտադրողականության բարձրացմանը և արտադրության ծավալների ավելացմանը:
[bookmark: _Hlk179362605]Հայաստանի Հանրապետությունում 2025-2029 թվականների տավարաբուծության զարգացման ծրագրով նախատեսված միջոցառումների իրականացման արդյունքում 2025-2029 թվականների ընթացքում պետական աջակցությամբ տավարաբուծությամբ զբաղվող տնտեսավարողները ձեռք կբերեն շուրջ 3430 գլուխ տարբեր սեռահասակային խմբերի խոշոր եղջերավոր տոհմային կենդանիներ, ինչը կնպաստի անասնաբուծության ճյուղի արտադրողականության բարձրացմանը և կենդանական ծագման մթերքների արտադրության ծավալների ավելացմանը:
	7․ Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման աջակցության 2025-2028 թվականների ծրագրի ընդհանուր բյուջեն կազմում է  1մլդ․ 163 մլն 290 հազար ՀՀ դրամ ։ 
Հայաստանի Հանրապետությունում 2025-2029 թվականների տավարաբուծության զարգացման ծրագրի ընդհանուր բյուջեն  2025-2029 թվականի համար կազմում է շուրջ 1 մլր․ 365 մլն․ ՀՀ դրամ։
8․  Կապը ռազմավարական փաստաթղթերի հետ:
 Նախագիծը բխում է․
1) [bookmark: _Hlk188007594][bookmark: _Hlk188007533]ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի «Էկոնոմիկայի նախարարություն» բաժնի 9-րդ կետով սահմանված «Գյուղատնտեսության զարգացում և արտադրողականության բարձրացում» միջոցառումից, որով նախատեսվում է տոհմային գործի բարելավում՝ տարեկան 10-15 %-ով տոհմային կենդանիների տեսակարար կշռի ավելացում և խելացի անասնաշենքերի կառուցման խթանում,
2)  ՀՀ կառավարության 2023 թվականի հունիսի 29-ի N 1083-Լ որոշմամբ հաստատված «Պարենային անվտանգության համակարգի զարգացման ռազմավարության 2023-2026 թվականների գործողությունների» հավելված 2-ի 4-րդ կետով սահմանված «Գյուղատնտեսության զարգացում, արտադրողականության բարձրացում և կայուն անասնահամաճարակային և բուսասանիտարական իրավիճակի ապահովում» առաջնահերթությունից, որով նախատեսվում է տոհմային կենդանիների տեսակարար կշռի շուրջ 10% ավելացում՝ բազային տարվա 2%-ի դիմաց։





